
	Өзектілігі/ Абстракт
	Заманауи теоретикалық информатиканың негізгі ұғымдарының бірі математикалық логикада пайда болатын алгебралық құрылым ұғымы болып табылады. Алгебралық құрылымдар күрделі цифрлық жүйелердің математикалық моделдерін құруға көмектеседі, есептелімді алгебралық құрылымдар осы жүйелердегі есептелімділіктерді модеодеуге көмектеседі (мысалы, позитив графтарды деректер базаларының математикалық моделі ретінде қарастыруға болады). Сонымен қатар есептеудің арнайы моделі шеңберінде құрылымдарды түбегейлі кескіндеу (жүзеге асыру) мүмкіндігінің мәселесі де маңызды. Жобада есептелімділік теориясының заманауи әдістері алгебралық құрылымдардың кескіндері қаншалықты алгоритмдік күрделі бола алатындығы туралы сұрақтарды шешуге қолданылады. Бұндай әдістемелік мәселелер информациялық технологиялар және оларды іске асыру барысында кездеседі.

	Мақсаты (өтінімге сәйкес)
	Жобаның максаты – алгебралық құрылымдардың кескіндері қаншалықты алгоритмдік күрделі бола алатындығын зерттеу болып табылады. Бұл мәселені есептелімділік теориясында қолданылатын әр түрлі алгоритмдің көшірулер арқылы зерттеуді жоспарлаймыз: құрылымдардағы есептелімді қөшірулер және құрылымдар кластарында есептелімді Тьюринг енгізу.

	Күтілетін нәтижелер
	1. Супремумдары және инфимумдары табылмайтын салыстырымсыз позитив сызықтық жартыреттердің жұптарының мысалдары құрылатын болады. Позитив сызықтық жартыреттердің іргелі жиындарының анықталымдылығы тексерілетін болады.
2. Есептелімді Тьюринг енгізуге қатысты DF класы универсал болатындығы дәлелденеді, яғни кез келген есептелімді құрылым есептелімді Тьюринг енгізуге қарысты DF класына қөшіріледі.
3. Берілген сызықтық ретке изоморф рекурсив реттер үшін супремумдары табылатын және табылмайтын жұптардың мысалдары құрылатын болады. c-деңгейлердің әр түрлі құрылымдарындағы іргелі жиындарының анықталымдылығы тексерілетін болады.
4. белгіліенген автоморфизмімен буль алгебралары класы (дәрежелер спекеті тұрғысынан) буль алгебралар класына қарағанда айтарлықтай бай болатындығын көрсететін нәтиже алынатын болады. Кез келген есептелімді шектік емес \alpha ординалы үшін d>0^\alpha шартын қанағаттандыратын кез келген d тьюринг деңгейі белгіленген автоморфизмімен саналымды буль алгебрасының қандайда бір \alpha-секірісі болатындығы дәлелденетін болады.
5. Примитив рекурсив жартыреттер құрылымы тор болмайтындығы дәлелденетін болады. Примитив рекурсив жартыреттер құрылымында примитив рекурсив эквиваленттік қатынастар және примитив рекурсив сызықтық реттер анықталымдығы көрсетілетін болады.

	1. L қандайда бір ординалға изоморфты және R ретінің кері реті қандайда бір ординалға изоморфты болатындай L және R позитивті сызықтық реттер болсын. Онда L және R салыстырымсыз, және супремум да инфимум да.

